
INTERPELLASJON TIL KOMMUNESTYRET  18.juni 2015 

TEMA: UNGE UFØRE 

Andelen unge uføre i Norge har aldri vore høgare. I følgje tal frå NAV har det vore ei auke på 50% dei 

siste fem åra.  

Professor Kjell Vaage ved Universitetet i Bergen meiner at det ikkje er opplagte helsemessige 

utfordringar som kan forklare utviklinga. Det må sjåast i samanheng med utviklinga i resten av 

samfunnet. Fleire droppar mellom anna ut av vidaregåande skule utan å komme seg i jobb. Samtidig 

er dette eit stort paradoks på bakgrunn av at arbeidsmarkedet har auka kraftig i Norge dei siste 10 

åra.  

I følgje Lov om Folketrygd skal det være svært tungvegane grunnar til å verta definert som ung ufør. 

Formålet med uføretrygd er å sikre inntekt for personer som har fått inntektsevna si varig nedsett på 

grunn av sjukdom, skade eller lyte, § 12-1 Folketrygdlova.  

Denne interpellasjonen handlar sjølvsagt ikkje om dei personane som har fått inntektsevna si varig 

nedsett på grunn av lyte . Interpellasjonen handlar om dei unge uføre som statistisk viser auken, det 

kan i følgje forsking være psykiske liingar, ADHD etc,  jfr kunnskapsdirektøren i NAV Yngvar Åsholt.  

Eg vil også påpeike ordførar at vedtaksmynde for uførepensjon ikkje ligg på kommunalt sektor, den 

er statleg, men like fult er dette innbyggjarar i Lindås kommune.  

Og kven er dei som høyrer til auken av unge uføre?? 

For mange år sidan arbeidde eg i velferdssystemet,  eg får enno frå tid til anna spørsmål om ulike 

problemstillingar. Ved tilfeldigheter har eg dei siste månadane også møtt på unge uføre som høyrer 

inn under den auken som statestikken viser,  dei er også busett i Lindås kommune. Eg har fått høyrt 

historia deira og eg må seie ordførar at dette er noko av det som har gjort sterkast inntrykk i dei snart 

12 åra eg har vore politisk aktiv.  Dette er heilt ufatteleg trist.  

Det handlar om unge, og etter mi  meining ressurssterke og arbeidsvillige ungdommar som med 

vedtaket frå NAV i handa er erklært varig arbeidsufør. Dei eg kjenner til er gutar i sin beste alder, 

med førarkort og andre sertifikat for ulike maskiner, men i følgje vedtaket om uførepensjon frå NAV 

heilt ubrukeleg i arbeidsmarkedet. Ja, det er unge som har hatt og har utfordringar og historia fortel 

mellom anna om  store lese- og skrivevanskar som har ført til fråfall i den vidaregåande skulen, det 

handlar også om ungdommar som ikkje har fått tilbod i den vg skulen. Det handlar om ungdommar 

som i ein alder av 20 år er erklært ufør!! Som ein sa til meg; eg vart kvittert ut av samfunnet då eg 

vart 20 år. Tenk å verte kvittert ut av samfunnet i ein alder av 20 år!! Dette er ikkje til å tru, det er 

berre så trist. Det handlar også om unge uføre gutar som skriv på fb sida: «Det eg ønskjer med mest 

her i livet er ein jobb»!! 

Ordførar, me kan ikkje ha det slik at ungdommane våre vert ekskludert på denne måten, og er alle 

«steinar snudd» før vedtaket om 100 % uførepensjon vert gjort?? Eg tviler på det,og eg har nokre 

spørsmål… Og eg trur eg veit at svaret vert at ei sak har fleire sider og at det vert vist til teieplikt. Eg 

ber sjølvsagt om svar på eit generelt grunnlag. 



1. Tal unge uføre har auka med 50% dei siste fem åra. Er det mulig å talfesta  unge uføre i 

regionen Nordhordland og i Lindås kommune i nemnde målgruppe?? 

2. På eit generelt grunnlag  kva vurdering  ligg til grunn for tilståing av 100% ung uføre pensjon 

for denne målgruppa??  

3. Iflg opplysningar vert ein «kvittert ut» ved tilståelse av ung uførepensjon. Det vil seie at det 

ikkje er oppfølging frå NAV etter vedtaket.  Kva oppfølgingsrutiner har NAV etter tilståing av 

unge uførepensjon?? 

4. Kva vert gjort både lokalt og sentralt for å få denne gruppa reaktivisert ?? 

5. Kva vert gjort for å få denne gruppa unge uføre kvalifisert til arbeidslivet?? 

6. Lindås kommune er ei IA- bedrift som mellom anna tilbyr praksisplassar. Er det andre ting me 

som kommune kan bidra med og samarbeide om for denne målgruppa?? 

 

På førehand takk for svar.  

 

Helsing 

May-Eva Sandvik 

Kommunestyrerepresentant for Lindås Høgre 

 

 


